
[c. 153A]  
               Marcabru
  D aiso laus dieu. esaint andreu. com
      non es demaior albir. qui soi som
  cug. enonfauc brug. euolrai uos loperq(ue)
  dir.

  C asatz es lag. sintras enplag. don no sa-
  bretz aluius issir. enon es bo. quinquer ra-
  zo. enola sabetz definir.

  D e ginhos sens. soi si manens. q(ue) molt
  sui greus azescarnir. lo pa del fol. caudet
  emol. mange elais lomieu frezir. equan li
  faill. mus ebadaill. eprenha delmeu lo d(e)zir.

  Q uieu ioc adreg. quel fols foleg. elsauis
  segart alpartir. que dobles fatz. edessen-
  atz. quis laisal fol enfoletir.

  D estonc breto. ede basto. no sap hom pl(us)
  ni descremir. quieu fier autrui. em gart
  de lui. enos sap delmieu colp cubrir.

  E nlautrui brueill. cas coram uueill.efa-

[c. 153B]  
  uc mos dos cantz glatir. el ters sauzes de-
  raus bautz senes mentir.

  M os alos es. ental deues.res mas ieu nosen
  pot iauzir. aisi es claus. de pens uenaus.
  que nuils nolompot enuazir.

  D epluzors sens. soi ples eprems. de .c. co-
  lors per meils cauzir. frug port esai. (et) ai
  gua lai. abque sai la fam escantir.

  C ascuns si gart. cabaital art. mi fassa
  uiure emurir.

  Q uieu soi lauzels. cals estornels. fauc los
  mieus auzeletz noirir.

